
Olsen. Hann kom fleiri ferðir í 
støður, har hann skuldi bjóða 
verjuni av við dribblingum. 
Manglaði tó eitt sindur av 
hepni og dirvið til at sleppa 
framvið, tí bleiv tað fyri tað 
mesta til at hann hótti – uttan 
at tað bleiv vandamikið. Ikki 
nakað vánaligt avrik, men við 
tíðini kemu dirvið. Tá verður 
tað gott.

Klæmint A. Olsen 5

Toppskjúttin í føroyskum fót­
bólti gjørt alt, sum vit vita at 
hann í minsta lagi ger. Stríðist 
í felag við liðnum, vinnur okk­
um fleiri fríspørk og leitar eftir 
málmøguleikunum. Hesa ferð 
tóktust lettar hava lisið upp á 
toppskjúttan í Nations League 
bólkinum, sum ikki fekk nógv 
pláss. Rituvíkingurin er fleiri 
ferðir í brotsteiginum og 
dystast um innlegg, men fær 
ongantíð ordiliga møguleikan 
at seta pannuna á bóltin.

Ári Mohr Jónsson 5.5 

(Inn 68.min)
Kom inn á miðvøllin í vinstru, 

meðan Gunnar Vatnhamar 
bleiv fluttur inn á miðjuna. 
Hetta kann blíva eydnan hjá 
Ára á landsliðnum, tí hann 
riggar væl sum vinstri av fýra á 
miðjuni. Er sterkur í uppspæli­
num, har hann hevur góðar 
renningar fram í vinstru til 
innlegg. Er ein lívligur spælari 
og tað hevði liðið brúk fyri 
seinastu løtuna.

Hilmar Leon Jakobsen 5

 (Inn 83.min)
Tað bleiv eingin dreymainn­
skifting, sum hjá Andreasi Lava 
Olsen móti Malta, men Hilmar 
Leon Jakobsen hevur nú eisini 
roynt seg í altjóða landsdysti í 
altjóða kapping. Hann fekk tó 
bara sjey minuttir av vanligari 
leiktíð og tríggjar minuttir 
av yvirtíð. Tað var ikki nokk 
til meir enn nøkur framúr 
innkøst.

Håkan Ericson 8

Størsti vinnarin av dystinum er 
landsliðsvenjarin, sum hevur 
innspælt ein nýggjan hátt 
at verja uppá. Uttan fleiri av 

okkara størstu profilum, fekk 
hann føroyska landsliðið at 
síggja kappingarført út. Liðið 
hekk væl saman, men serliga 
áhugavert er at síggja okkara 
spælarar leggja trýst inn á 
hálvuni hjá mótstøðuliðnum, 
uttan at vit blíva yvirspældir 
í hinum endanum. Vit vinna 
eisini bóltin fleiri ferðir inni 
á hálvuni hjá teimum, sum 
er óvanligt fyri eitt føroyskt 
landsliðsavrik á útivølli.

Hartil velur hann eitt nú 
enn ein jokara í Gunnari Vatn­
hamar, sum eins og Andreas 
Lava Olsen og Hilmar Leon 
Jakobsen undan honum, takk­
ar fyri álitið. Eisini var tað rætt 
at halda fast í Rógva Baldvins­
son á miðjuni.

LETTLAND - FØROYAR 1-1 (0-0)
1-0: Vladimirs Kamešs 59.
1-1: Gunnar Vatnhamar 60.

Føroyar (4-4-2): Teitur Matras Gestsson – Gilli Sørensen, 
Sonni Ragnar Nattestad, Odmar Færø, Viljormur Davidsen – 
Jóannes Bjartalíð, Sølvi Vatnhamar, Rógvi Baldvinsson (Ári 
Mohr Jónsson, 68.), Gunnar Vatnhamar – Meinhard E. Olsen 
(Hilmar Leon Jakobsen, 83.), Klæmint A. Olsen.
Á beinkinum: Gunnar Nielsen, Kristian Joensen, Jóannes K. 
Danielsen, Magnus Holm Jacobsen, Kaj Leo í Bartalsstovu, 
Adrian Justinussen, Bartal Wardum, Dan í Soylu og Heðin 
Hansen.
Gult kort: Sonni Ragnar Nattestad
Venjari: Håkan Ericson - Hjálparvenjari: Eli Hentze

Lettland (4-2-3-1): Roberts Ozols - Roberts Savalnieks, 
Antonijs Cernomordijs, Kaspars Dubra, Raivis Jurkovskis 
- Ritvars Rugins (Daniels Ontužans, 61.), Krišs Karklinš - 
Vladimirs Kamešs (Aleksejs Saveljevs, 61.), Janis Ikaunieks 
(Alvis Jaunzems, 91.), Andrejs Ciganiks (Martinš Kigurs, 71.) 
- Vladislavs Gutkovskis
Á bonkinum: Kaspars Ikstens, Davis Ošs, Marcis Ošs, Elvis 
Stuglis, Davis Ikaunieks, Raimonds Krollis, Ingars Stuglis, 
Roberts Uldrikis.
Gul kort: Martinš Kigurs, Daniels Ontužans
Venjari: Dainis Kazakevics

LETTLAND – FØROYAR Í TØLUM
Mál: 1-1
Skot: 8-13
Skot á mál: 3-3
Hornaspørk: 4-4
Rangstøður: 2-0
Spælbýti: 52%-48%
Avleveringar: 424-331
Rættar avleveringar: 315-214
Gjørd fríspørk: 16-12
Gul kort: 2-1

Støðan í bólkinum:
#	 LIÐ	 D	 V	 J	 T	 MF	 MÍ	 MM	 STIG

1	 Føroyar	 5	 3	 2	 0	 8	 4	 4	 11 
2	 Malta	 5	 2	 2	 1	 7	 5	 2	 8
3	 Lettland	 5	 0	 4	 1	 3	 4	 -1	 4 
4	 Andorra	 5	 0	 2	 3	 1	 6	 -5	 2


